
Аннотация: Бул макалада түшүнүү жөндөмдөрүнүн бири болгон угуп түшү-
нүүнүн этаптары жана колдонулуучу тексттердин түрлөрү, аны угузуунун, үндүн 
темпинин өзгөчөлүктөрү жөнүндө маалымат берилет. Жогорку топто өтүлүүчү 
тексттин негизинде  түзүлгөн мисалдар аркылуу угуп түшүнүүдө текст менен 
иштөөнүн усулдары көрсөтүлгөн.  Макала ЖОЖдун тилчи окутуучуларына жана 
мектепте иштеген мугалимдерге арналат.

дар. 

Аннотация: В данной статье дается информация об этапах аудирования и 
видах текстов, особенности  аудирования, темпа голоса. Показаны методы рабо-
ты с текстами при аудировании на примере используемых текстов на занятиях  
продолжающих групп. Статья посвящается преподавателям-лингвистам ВУЗов. 

Ключевые слова: Текст, аудирование, метод, темп голоса,  восприятие, ре-
продуктивный, продуктивный, ориентировочные аппараты, иллюстрационные 
материалы. 

This given article provides information on the stages of listening and the types of 
texts features of listening and voice rate. The methods of working with texts while lis-
tening are used on the example during classes for beginners and intermediate level. This 
article is dedicated to the teachers and linguists of the University.  

Key words:  Text, listening, method, voice rate, perception, reproductive,   productive, 

Окуу жайларда кыргыз тилин үйрөтүүдө оку-
туунун коммуникативдик компетенттүүлүгүн ка-
лыптандыруу проблемасы, чынында, негизги  маселе 
болуп эсептелет. Бул көйгөйдү чечүүдө кеп ишмер-
дүүлүгүн калыптандыруунун негизги каражаттары 
болгон окуп түшүнүү, угуп түшүнүү, жазуу жана сүй-
лөшүү жөндөмдөрүнүн ролу чоң. Бул жөндөмдөрдү 
бирдей даражада алып баруу коммуникативдик ком-
петенттүүлүгүн калыптандыруунун нагыз ыкмасы бо-
луп эсептелинет. Түшүнүү жөндөмдөрү окуп түшүнүү, 
угуп түшүнүүдөн, ал эми түшүндүрүү жөндөмдөрү жа-
зуу жана сүйлөөдөн турат. Биз мурунку макалабызда 
түшүнүү жөндөмүнөн окуп түшүнүүгө токтолуп, аны 
жүргүзүүнүн усулдары  боюнча маалымат бергенбиз.. 
Бул  макалабызда түшүнүү жөндөмүнөн  угуп түшү-
нүүдө текст менен иштөөнүн ык-усулдары боюнча сөз 
кылмакчыбыз.  

Т Үсөналиев: “Методикада угуп түшүнүү (аудиро-
вание)  -  оозеки кепти тыбыш сигналдарынын, үндүн 
жардамы  аркылуу  угузуп түшүндүрө турган  жана  
угуучу-үйрөнүүчү  тарабынан  кабыл алынып, түшүнү-

лүп (акылында  чайналып)  жана  кайрадан ойдо ре-
конструкцияланып (жаңыдан кайталанып) жазылып 
(айтылып) берилүүчү түрлөрдөн турган комплекстүү 
ишмердүүлүк процесс болуп эсептелинет” –деген ой-
пикирин “Угуп түшүнүү жана анын илимий-методи-
калык негиздери”  деген макаласында жарыялаган. 

Жогорку ойго кошулуу менен биз угуп түшүнүү 
жөндөмүнүн этаптарына токтолобуз. Ал  негизинен 
төрт топко бөлүнөт. 1. Угуп түшүнүү материалдарын 
даярдоо этабы. 2. Угуп түшүнүү материалдарын ауди-
торияга жеткирүү этабы. 3. Угуп түшүнүү материалда-
рын аудиториянын кабыл алуу этабы. 4.Угуп түшүнүү 
материалын аудиториянын кайталап айтып берүү 
этабы (натыйжа жана баалоо).

Окутуунун бул түрүндө үйрөнүүчү бир эле учур-
да түшүнө, аны өздөштүрө билүүгө,  ошондой эле 
уккандарына жакын болгон жоопту ошол тилде жаза 
билүү жөндөмдөрүн өстүрүүгө машыгат. Угуп түшү-
нүүнүн негизги каражаты текст болуп эсептелинет. 
Ал эми текст маанилик жана грамматикалык жактан 
байланышып турган сүйлөмдөрдөн түзүлөт. Тексттин 

көлөмү  аны түзгөн адамдын максатына, койгон мил-
детинин чечилишине карата аныкталат.  Текст – кеп 
чыгармачылыгынын натыйжасы. Кептин предмети 
болуп тигил же бул турмуштук көрүнүштөр эсептелет.  
Текст  түзүүдө өтүлө турган  темага байланыштуу  би-
лим  берүүчүлүк, тарбиялык жана өлкө таанытуучулук 
касиетин эске алуу талап кылынат. Ошондой эле угуп 
түшүнүүдө кептин баяндоо, сүрөттөө, ой жүгүртүү түр-
лөрүндө даярдалган студенттердин оюн байытуучу, 
эстетикалык табитти калыптандыруучу көркөм, или-
мий, публицистикалык стилдердеги тексттер колдо-
нулат. Тилди үйрөнүп жаткандарга  кеп ишмердүүлү-
гүнүн  бардык  түрлөрүн  үйрөтүү  үчүн ар кайсы жанр, 
стилдердеги, ар кандай кеп түрлөрүнө туура келген 
тексттерди колдонуу максатка ылайыктуу болот.

1. Угуп  түшүнүү  үчүн  алынган  материалдар-
ды  даяроо этабында  бул материалдар  белгилүү бир 
эрежелерге, принциптерге, кандайдыр  бир тартипке 
таянуунун негизинде  ишке  ашат.  Мисалы, өтүлүп 
жаткан текстти оозеки окутуу  грамматика жана окуп 
түшүнүү процессинен кийин жүргүзүлгөндүктөн бул 
теманын лексикалык минимуму камтылышы зарыл.  
Жогорку  окуу жайларында  угуп түшүнүүнүн  мате-
риалдары базалык жана жогорку деңгээлдеги топ-
торго ылайыкталып түзүлөт, жөнөкөйдөн  татаалга,  
белгилүүдөн  белгисизге,  майдадан көлөмдүүгө ди-
дактикалык – педагогикалык  принциптерге таянат 
да, ошого жараша тапшырмалар,  суроолор,  көнү-
гүүлөр иштелип чыгат. Угуп түшүнүү үчүн алынган 
тексттерде грамматикалык материалдар камтылышы 
керек, б.а. грамматикалык темалар тексттер аркылуу 
далилдениши  шарт. Төмөндө биз ушундай ыкмадагы 
жоргорку топтор үчүн түзүлгөн тексттин үлгүсү менен 
тааныштырмакчыбыз. 

“Кыргыз элинин турак жайы  - Боз үй” деген  те-
мада  жогорку топто ээ менен  баяндоочтун ортосуна 
сызыкчанын  коюлуу  учурларын   үйрөтүүдө    өтүлүүчү  
угуп  түшүнүү  материалы. (Тексттер жыйнагы (Хрес-
томатия). Түзүүчүлөр: Абдувалиева Б., Секимова Б., 
Саттарова А, - Ош, 1999, 27-б. )

2. Угуп түшүнүүнүн экинчи этабы  –  текстти ауди-
торияга жеткирүү. Оозеки айтылып жаткан  кеп мөө-
нөтүнүн кыскалыгы, кайталоого жол бербегендиги  
менен айырмаланат. Окутуучу  текстти  окуунун ыл-
дамдыгы  менен темпин студенттердин  угуу жөндөм-
дүүлүгүнө карата  аныктайт. Угуп түшүнүүдө убакыт  
угузулуучу тексттин көлөмүнө жараша болот, б.а. бул 
этапта убакытка чек коюуга  болбойт. Ал эми тексттер 
боюнча түзүлгөн суроолорду, тапшырмаларды, көнү-
гүүлөрдү аткаруу баштоочу топ үчүн 25-30,  улантуучу 
топтордо 45 мүнөткө чейин созулушу мүмкүн. Текстти 
угузуу окутуучунун же диктордун өз оозунан болсо да, 
магнитофондон болсо да эки жолу гана кайталанат. 
Текст биринчи окулуп бүткөндөн он мүнөт өткөн-
дөн кийин кайра угузулат. Бул этапта дагы жаңы сөз-
дөрдү түшүндүрүү ыкмасынын колдонулушу зарыл. 
Окутуунун үйрөнүү учурунда  студенттерге котормо, 
түшүндүрмө сөздүктөрдү пайдалануусуна уруксат бе-
рилет, ал эми текшерүү учурунда аларды колдонууга 
уруксат берилбейт. 

Үндүн ролу текстти угузууда орчундуу орунду 
ээлейт. Окутуучу тексттин мазмунуна жараша окуунун 
ыгын билүүсү, ар түрдүү үндүн деңгээлинде түшүнүк-

түү, мукам үн менен окуп берүүсү, аткаруучулук талан-
ты, жест, үндүн тонунун ар түрдүүлүгү, текстке жараша 
ритимдин тандалышы, кээ  бир  окутуучунун  өздүк  
ык- усулдарынын колдонулушу өтө маанилүү. Сүйлөп 
жаткан адамдын кебинин темпи   окутуунун угуп тү-
шүнүү процессинде  тексттин мазмунунун студентке  
жеткиликтүү болушуна, жакшы өздөштүрүүсүнө өз 
таасирин тийгизет. Ошондуктан угуп түшүнүүнүн ма-
териалдарын студенттерге жеткирүүнүн ыгын билүү 
окутуучудан чыгармачылык менен иштөөнү  талап 
кылат, б.а. окутуучу кептик окуу ишмердүүлүгүнүн 
механизмдерин үйрөнүүсү, актердук аткаруучулук че-
берчиликке,  дикция, жест, мимикаларын текстке ка-
рата багыттоо, өзгөртө алууга  жетишүүсү зарыл.

3. Текст окулуп жатканда аны кабыл алып  тү-
шүнүү –  өтө татаал процесс. Белгилүү  психолог-пе-
дагогдор окуу процессинде башка  тилдеги текстти 
түшүнүүнүн төмөндөгүдөй  бир нече деңгээлдерин 
белгилеп өтүшкөн:  айрым сөздөрдү түшүнүү дең-
гээли, айрым сөз айкаштарын түшүнүү деңгээли, ай-
рым сүйлөмдөрдү түшүнүү деңгээли, тексттин жалпы 
мазмунун түшүнүү деңгээли, тексттин деталдарын тү-
шүнүү деңгээли, тексттин түрткү берүү – ниет маалы-
матын түшүнүү деңгээли. Тексттеги берилген ойду тү-
шүнүү үчүн студенттерде лексикалык, грамматикалык 
билим-билгичтиктен тышкары, аң-сезимдүү  угуу, 
дил-туйгу өзгөчөлүгү болуусу зарыл деп  да ойлойбуз. 

Текстти кабыл алып  түшүнүү текстти кабыл алып 
жаткан адамдын билимине, курагына, жашоо чөй-
рөсүнө, маданий деңгээлине, ошол тема боюнча ка-
бардар же кабардар эмес экендигине, ойлонуу жана 
ой жүгүртүү жөндөмдүүлүгүнө, ошол учурдагы маа-
най-абалына жараша болорун методисттер белгилеп 
өтүшкөн. Мындан тышкары тексттин тилинин жеңил 
оордугу, тексттеги маалыматтуулуктун деңгээли, оку-
луп жаткан тексттин лексикасынын, грамматикасы-
нын, стилинин тааныштыгы, терминдер системасы-
нын татаал, жөнөкөйлүгү, жанрдык өзгөчөлүктөрү да  
кабыл алуу, түшүнүү процессине өз таасирин тийги-
зет. Ошондой эле адамдын  эске тутуу жөндөмдүүлүгү 
да  кепти угууда белгилүү бир деңгээлде роль ойнойт. 
Тез эстеп калуу жөндөмдүүлүгү угуп түшүнүү үчүн тү-
зүлгөн тексттеги сүйлөмдөрүнүн кыска жана жеңил 
түзүлүшүнө байланыштуу болот.

Текстти кабыл алууда  анын мазмунунун тереңди-
ги негизги ролду ойнойт. Кепти угуп кабыл алуу - бул 
көп деңгээлдерден турган  процесс. Окумуштуулар 
аны ар түрдүү аныкташат. Бирөөлөр кабыл алуу, таа-
нуу, түшүнүү деңгээлдерин белгилешсе, экинчилери  
фонемалык, морфемалык, сөз-фраза деңгээлдерине 
бөлүп карашат. Тилди үйрөтүү процессинде угуп тү-
шүнүүнүн ыгын билүү менен машыгуулар жөнөкөй-
лүктөн татаал түрлөргө карай өнүгөт.  Ошого жараша 
кабыл алуунун деңгээлдери да кабыл алуу обьекти-
сине карата  аныкталып классификацияланат. Кабыл 
алуунун деңгээлинин обьектиси базалык деңгээлдер 
үчүн айрым сөз, сүйлөмдөрдөн тарта, абзацтар эсеп-
телинсе, жогорку деңгээлдер үчүн  бир нече абзац-
тардан турган бүтүн тексттер эсептелинет. Угуп тү-
шүнүүнүн башкы максаты  ушул деңгээлдерге жетүү 
болуп эсептелинет. 

4. Студенттердин сабакта өтүлүп жаткан текстти  
терең өздөштүрүүсүнө  шарт түзүүчү аппараттар бар, 

аларды методикада  тексттен тышкаркы компонент-
тер деп  атайт.  Бул  компоненттерди багыттоочу жана 
өздөштүрүүнү уюштуруучу аппараттар, иллюстратив-
дик материалдар  деп бөлүштүрөбүз.

1) Өздөштүрүүнү уюштуруучу аппараттарды 
темалар боюнча түзүлгөн суроо- тапшырмалар, көнү-
гүүлөр, тесттердин түрлөрү түзөт. Тексттин мазмунун 
ачып бере алган суроолордун саны баштоочу топто 
төрт-беш, улантуучу топто беш-жетиге чейин түзүлү-
шү шарт. Алар өтүлгөн теманы өздөштүрүү, берилген 
билимди сиңирүү процессин, студенттердин конкрет-
түү темалар боюнча билгичтиктеринин  деңгээлин, 
алган билимин бекемдөөгө, алардын өз алдынча ой 
жүгүртүүлөрүнө, чыгармачылык менен иштөөсүнө, 
үйрөнүп жатан тилде ой жүгүртүүгө, туура жазуу жана 
так сүйлөө ыкмалары менен куралдандырууга, алын-
ган билимди практикада колдоно билүүгө багытталат. 
Өздөштүрүүнү уюштуруучу аппараттар репродуктив-
дүү жана продуктивдүү болуп экиге бөлүнөт. Репро-
дуктивдүү мүнөздөгү көнүгүү, тапшырма, суроолор 
даяр текст угузулгандан кийин,  текстти ошол дең-
гээлинде жазып аткарып берүүнү талап кылат. Мында 
үйрөнүүчүнүн текстти канчалык даражада түшүнгөн-
дүгү жана кабыл алгандыгы, аны кандай деңгээлде 
кайра аткарып бере ала тургандыгы аныкталат. Су-
роолордун бул түрү студенттерден сюжетти так кайта-
лап, толук жана конкреттүү жооп берүүнү талап кылат. 

Продуктивдүү мүнөздөгү тапшырмалар, көнү-
гүүлөр угузулган текст боюнча көрүнүш, түшүнүк, 
окуялардын маанисин аң-сезимдүү өздөштүрүүгө ба-
гытталат, көрүнүштөрдү образдуу түрдө таанып-би-
лүүчүлүк аракетке ылайыкташтырат жана өз алдынча 
тыянак, корутунду чыгара билүүгө  жана аларды жаза 
билүүгө, ошондой эле ой жүгүртүүлөрүнүн, көз ка-
раштарынын өсүүсүнө багытталат, студенттерди ал 
тапшырмаларды аткарууга жетелеген, проблемалуу, 
изденүүчүлүк мүнөздө түзүлөт. Мисалы  жогорку топ-
то өтүлүүчү “Боз үй” боюнча угуп түшүнүү тексттинин 
суроолорун сунуштайбыз.

А. Суроолорго жооп бергиле:
1. Кыргыз элинин тубөлүк турак жайы болгон 

Боз үй азыр колдонулабы, эгер колдонулса  аткарган 
функциясы боюнча  айырма барбы? 

2. Боз үй кылымдардын продуктысы, бабалардын 
мурасы экенин кантип далилдөөгө болот? Ой жүгүрт-
күлө.

3. Боз үйдүн жасалуу техникасы, бөлүктөрү, жасал-
галары жөнүндө айтып бергиле жана кол өнөрчүлөр-
дүн эмгегин, кыргыз элинин акылмандуулугун  кан-
дай баалайсыңар?

4. Боз үй  кыргыз архитектурасынын башаты де-
ген ойго сен кошуласыңбы?

Бул боюнча сенин оюң кандай?
5. Азыркы учурда  боз үйгө кандай мамиле жаса-

лып жатат? Бул багытта сиздин сунушуңуз барбы?
Тапшырмалар  студенттердин тилдик деңгээлине 

жана үйрөнүлүп жаткан тилдин грамматикалык өзгө-
чөлүгүнө ылайык түзүлөт. Ошол тилдин лексикасын 
өздөштүрүү максатында бош жерлердин ордун керек-
түү сөздөр менен толтуруу, кездешкен же кездешпе-
ген бирок текстте эквиваленти бар сөздөрдүн сино-
ним, антонимдерин таптыруу, ошондой эле тилдин 
морфологиялык түзүлүшүн баамдоо ыңгайындагы 

сызыкчанын, боштуктун ордуна мүчөлөрдү койдуруу, 
берилген сөздөрдөн сүйлөм түздүрүп тиешелүү мүчө-
лөрдү туура таптырып жаздыртуу талапка ылайыктуу 
болот. Тилдин  синтаксистик, сүйлөм курулушунун  
өзгөчөлүгүн, стилин аңдатуу багытындагы чачкын бе-
рилген сөз,  сөз  айкаштарын  жана  сүйлөмдөрдү маа-
нилик жактан  бириктирүү, бүтпөгөн сүйлөмдү андан 
ары улантып бүткөрүү, фразеологизмдерди, турук-
туу сөз   айкаштарын катыштырып сүйлөм түздүрүү, 
текстте кездешкен сөздөрдү баш аламан жайгашты-
рып, алардан текстке байланышкан сүйлөм түздүрүү 
же студенттин логикалык ой жүгүртүүсүн, түшүнүгүн 
баалоо максатында берилген сүйлөмдөрдүн туура 
же ката экендигин таптыруу сыяктуу ык-усулдарды 
практикалоого болот. Ошондой эле замандын талабы-
на ылайык окутуунун инновациялык, интерактивдүү 
усулдарын б.а. кластер, мээ чабуулу, концептуалдык 
таблица, концептуалдык карта, Т схемасы, синквейн, 
даймонд сүрөт менен иштөө ж.б. түрлөрүн колдонуу 
да өтө  жакшы жыйынтык берет.

Жогорку топ үчүн “Боз үй ”деген темага байланыш-
туу иштелип чыккан көнүгүүлөрдүн түрлөрүн сунуш-
тамакчыбыз.

I. Бул чачкын сөздөрдөн сүйлөм түзгүлө.
1. элдердин, турак жайы,  көчмөн, боз үй

-------------------------------------------------------
2. кийиздер-----, бакан, үзүк, өрө, кереге, кирет, 

боз үйдүн, босого таяк, түндүк, туурдук, босого таяк, 
түндүк жабуу, жыгачтар------, эшик жабуу, уук,  ача.

-------------------------------------------------------
3. дөңсөө, малга, тигилет, дайыма, жылдыздар---, 

көз салууга, жерге, байкоо--, боз үй, анткени, ың-
гай-------.

-------------------------------------------------------
4. жана, жыйырма, жыгач-----, уста, анын, жасайт, 

беш, дасык--------.

-------------------------------------------------------
5. ар бир, аткар-----, бар, элементтери------, боз 

үй-------, кызмат---.

-------------------------------------------------------
6. кыргыз, боз үй, башат---, архитектура-----.

-------------------------------------------------------

II.  Туурасын “Т”,  катасын “К” менен белгиле-
гиле.

1.  Боз үйдүн мыктысы – өргө, ага от жагылбайт, 
чыгдан тартылбайт.        (....)

2. Кереге боз үйгө  жарык киргизүү, түтүн чыгаруу  
милдетин аткарат.      (....)

3. Саканактары 14-15 см. аралыкта  кайчылашты-
рыла көзөлөт.                    (,,,,)

4. Боз үй жалаң  жыгачтан , кийизден  жана боо-
чуудан  турат.                    (....)

III. Берилген сөздөрдүн синонимдерин (+),  ан-
тонимдерин (-)  аныктагыла.

көз  салууга+   жукараак     -
дайярдайт +  эң мыктысы - 

эңсөө     +  чыдайт -
жээктелет + жоон -
тынымсыз +  -

Базалык  жана  жогорку  топтордо студенттердин 
логикалык ой жүгүртүүсүн, тилдин лексикалык, грам-
матикалык, стилдик материалдарды өздөштүрүүсүн  
баалоодо  тест методикасын  колдонуу жакшы жы-
йынтыктарды берүүдө. Практикабызда колдонулган 
тесттин түрлөрүнөн мисал келтирмекчибиз.

Туурасын белгилөө:
1. Боз үйдүн кире бергендеги оң тарабы ---
А) эпчи жак  Б) ыпча жак     
В) төр жак  Г) улага жак
2.  Туурдук  ---- 
А) Боз үйдүн керегесин жабуучу кийиз 
Б)  Боз үйдүн түндүгүн жабуучу кийиз
В) Боз үйдүн каалгасынын милдетин аткаруучу 

кийиз 
Г) Боз үйдүн ууктарынын үстүнөн жабылуучу кийиз  

3.
    Боз үйдүн элементтери жана ичинин бөлүнүшү                                  Алардын аталыштары

1. Боз үйдүн төбөсүндөгү жарык кирүүчү жана түтүн чыгуучу тегерек 
жыгачы.
2. Түндүк менен керегени бириктирүүчү чабак жыгачтар,   ал көбүнчө 
талдан, балатыдан   жасалат.
3. Боз үйдүн уук бириктирилүүчү таяныч жасалгасы. Саканактардын ар 
бири 14-15 см. аралыкта бири-бири менен кайчылаштыра көзөлөт. 
4. Боз үйдүн так ортосу, ал жерге тулга коюлуп казан асылат.
5. Боз үйдүн сол тарабы, анда эркектердин кийими, куралы, ат жабдык-
тар ж.б. буюмдар коюлат.

1. уук
2. кереге
3. түндүк
4. эр жак
5. коломто
6. эпчи жак

1.............., 2............, 3..............., 4............., 5............

4. Төмөнкү сүйлөмдөрдөн ээ менен баяндооч-
тун ортосуна сызыкчанын коюлуу учурларын 
аныктоо

А. Боз үй – көчмөн элдердин байыртадан жашап 
келе жаткан турак жайы.

Ээнин да, баяндоочтун да милдетин атооч жөндө-
мөлөгү зат атооч аткаргандыктан

Б. Түндө Нуржан, Чекибаш – экөө алда эмнелер 
жөнүндө купуя сүйлөшүшкөн.

Ээнин милдетин атооч жөндөмөлөгү зат атооч, 
баяндоочтун милдетин сан атооч аткаргандыктан

В.  Кыргыз  элинин турак жайы болгон боз үйдү 
баалай билүү, түбөлүк сактоо – ыйык   милдет.

4.  

     Боз үйдүн жыгачтарына 

    

 

 түндүк, бакан 

 

   босого таяк  ..........................     каалга,  уук                

 

 

5.      Үзүктүн этегине          

     кооздук үчүн оюу                  Анын аталышы 

     түшүрүлүп, чачы  

     тагылат. 

Ээнин милдетин кыймыл атооч, баяндоочтун 
милдетин атооч жөндөмөлөгү зат атооч аткаргандык-
тан

Г. Юрий Гагарин “Восток” корабль-спутниги ме-
нен космос мейкиндигине жол салды.

Ээнин да, баяндоочтун да милдетин атооч жөндө-
мөлөгү зат атооч аткаргандыктан

 Д. Беш жерде беш – жыйырма беш.
Ээнин да, баяндоочтун да милдетин сан  атооч  ат-

каргандыктан
АВГ     2. БГД  
3. АВД  4. ВГД 
5.Бош орунду толтуруу

1. алкак       2. төтөгө 
3. чамгарак   4. чыгдан 
7. Өрө кийиздерине кирбеген боз үйдүн эле-

менттерин табуу

А. алдыңкы үзүк                      Б. кереге чалгыч   
В. түндүк жабуу                       Г. чыны  кап            
Д. туурдук                   
1. АВ 2. БВ        3. ГД  4.ВГ

6.

1. Иллюстративдик материалдар үчүн өтүлүп 
жаткан тексттин мазмунун, идеясын чагылдырган сү-
рөттөр, таблицалар, фото көчүрмөлөр алынат. Булар-
дын баарын техникалык аппараттар аркылуу көрсөтүү 
ошол тексттин мазмунун эстеп калууга, студенттерди 
сабакка кызыктырууга, активдүү катышууга б.а. сабак-
тын  жандуу өтүшүнө, ошондой эле эстетикалык жак-
тан тарбиялоого да  шарт түзөт. 

2. Багыттоочу материалдарга тексттин мазмуну, 
андагы  подтемалар, ар кандай белгилер жана  текст-
тин жанрдык  өзгөчөлүктөрү кирет. Окутуучунун бул 
материалдарды аткарган кызматына жараша сабакта 
усулдук жактан туура пайдаланышы  студенттердин 
текст боюнча терең маалымат алышына, тилди үйрө-
нүүсүнө жардам берет.

Жогоруда көрсөтүлгөн тексттен тышкаркы ком-
поненттерди ар бир сабакта методикалык жактан 
туура уюштура билүү тексттин негизине камтылган 
илимий-методикалык, педагогикалык принциптер-
ди, максат-милдеттерди ишке ашырууга салым кошот 

жана окутуучудан чыгармачылык эмгекти талап кы-
лары шексиз.

Түшүнүү жөндөмдөрүндөгү окуп түшүнүү, угуп тү-
шүнүүнү бирдей даражада өздөштүрүү үйрөнүп жат-
кан тилде өз оюн эркин түшүндүрүп бере алуусуна чоң 
салымын кошот. 

